
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
O álbum de poesía visual Libro de reclamacións enxeñouse en 2005. As vintecinco 

“retrónicas” desta colección sempre incompleta –as máis delas irmandadas a un “santo” 

(ideograma)– formuláranse como desesperado esconxuro contra o enganido que durante 

décadas chuchou e chucha do país até case atinxir a súa extenuación. Noutrora, gozosamente, 

o Libro de reclamacións actuara de poderoso exorcismo e a súa retranca menciñeira deu en axotar 

o poltergeist do Antigo Réxime. Nestora, cómpre, novamente, a súa invocación.  

 

O Libro de reclamacións difundiuse case exclusivamente a través da Internet. Algúnha que 

outra “retrónica” foi recollida nas antoloxías Das sonorosas cordas. 15 poetas desde Galicia (2005), 

Poesía contemporánea: Tabeirós-Terra de Montes (2005), no nº 2 de Fol de veleno (2007), boletín do 

Grupo de Estudos Etnográficos “Serpe Bichoca”, e mais na revista Infoxove (maio-2008). En 

2008, editouse formando parte do volume reGaliza e outras chuches.  

 
 
 

 

 

 

 

 
 

 

 

 

 
 

 

 

 

 

 
 

 



 
 
 
 
 
 
 
 
 
 
 



 



















































 

 



 

 
 

 

 

 

 


